
Lleoedd cofrestredig 6

Iaith y gwasanaeth Y ddwy

Arolygiad blaenorol Arolygiaeth Gofal 
Cymru Hwn oedd yr arolygiad cyntaf ers ailgofrestru o dan 

RISCA.
Ydy'r gwasanaeth hwn yn hyrwyddo'r iaith 
Gymraeg a diwylliant Cymru?

Nid yw'r gwasanaeth hwn yn darparu 'Cynnig 
Rhagweithiol' ar gyfer y Gymraeg ac nid yw'n gwneud 
ymdrech sylweddol i hyrwyddo'r defnydd o'r Gymraeg a 
diwylliant Cymru.

Crynodeb

Caiff y bobl eu trin ag urddas a pharch a chânt gymorth i wneud dewisiadau am agweddau 
ar eu bywydau o ddydd i ddydd.  Mae dull sy'n canolbwyntio ar yr unigolyn yn helpu'r 
gwasanaeth i ddeall a chefnogi canlyniadau personol y bobl. Mae cynlluniau manwl yn 
helpu'r staff i nodi'r lefel a'r math o gymorth sydd ei angen ar y bobl. Mae adolygiadau 
parhaus yn sicrhau bod gwybodaeth yn cael ei chadw'n gyfredol. Mae'r staff gofal yn 
parchu dewisiadau ac arferion unigol. Mae'r bobl yn cael cymorth i lenwi eu diwrnod yn 
cymryd rhan mewn gweithgareddau ystyrlon a chadw mewn cysylltiad ag aelodau o'r teulu 
a ffrindiau. Mae asesiadau risg yn cynnwys gwybodaeth am sut i gadw'r bobl mor ddiogel 
ac mor iach â phosibl. Caiff meddyginiaeth ei rheoli'n effeithiol. 

Mae'r amgylchedd yn gartrefol, yn ddiogel ac yn lân. Mae'r staff gofal yn hapus yn gweithio 
i'r gwasanaeth ac yn teimlo eu bod yn cael eu cefnogi. Mae polisïau a gweithdrefnau ar 
waith i hybu diogelwch a llesiant y bobl. Caiff gwiriadau recriwtio eu cwblhau i safon dda, ac 
mae'r staff yn cael hyfforddiant ac yn cael eu goruchwylio'n rheolaidd. Mae systemau da ar 
waith i fonitro ansawdd y gofal a ddarperir i'r bobl. 



Llesiant  

Mae'r bobl yn gallu cyfrannu at wneud penderfyniadau. Mae'r bobl yn cael eu cynnwys wrth 
ddatblygu ac adolygu eu cynlluniau personol er mwyn sicrhau bod gofal yn cael ei ddarparu 
yn ôl eu dymuniad. Mae amseroedd bwyd yn hyblyg a gall y bobl helpu i siopa, dewis 
eitemau bwyd a pharatoi'r prydau a'r bwydlenni. Caiff y drefn o ddydd i ddydd ei deall a'i 
pharchu gan y staff. Gall y bobl ddewis pa sgiliau a meysydd o fywyd yr hoffent eu datblygu 
er mwyn cefnogi eu hannibyniaeth. Caiff unigolrwydd a hunaniaeth eu cydnabod a'u 
cefnogi. Mae'r unigolyn cyfrifol yn siarad â'r bobl a'r staff i gasglu adborth am y gwasanaeth 
a phennu a oes unrhyw feysydd y mae angen eu gwella. 

Mae'r darparwr wedi rhoi trefniadau ar waith i leihau unrhyw risgiau i iechyd a diogelwch y 
bobl gymaint â phosibl. Mae'r staff yn dweud wrthym eu bod yn gwybod pwy y dylent 
gysylltu â nhw a beth i'w wneud os byddant yn credu bod unigolyn yn wynebu risg. Mae 
systemau a gweithdrefnau archwilio addas ar waith er mwyn sicrhau y gall y staff ddiogelu'r 
bobl y maent yn gofalu amdanynt. Mae gwiriadau recriwtio diogel wedi cael eu cwblhau, ac 
mae hyfforddiant a pholisïau diogelu ar gael i'r staff gofal. 

Gall y bobl fod yn hyderus bod eu hanghenion corfforol ac emosiynol yn cael eu diwallu. 
Mae'r cynlluniau personol yn rhoi gwybodaeth benodol i'r staff gofal am sut i gefnogi'r bobl o 
ddydd i ddydd. Mae gan y staff y gwnaethom siarad â nhw ddealltwriaeth glir o'r bobl y 
maent yn gofalu amdanynt. Mae'r gwasanaeth yn cefnogi'r bobl i gadw mewn cysylltiad ag 
aelodau o'r teulu a'r rheini sy'n bwysig iddynt. Mae gweithwyr iechyd a gofal cymdeithasol 
proffesiynol yn cael eu cynnwys yng ngofal y bobl a chaiff atgyfeiriadau eu gwneud mewn 
modd amserol. Mae gan y gwasanaeth systemau ar waith er mwyn helpu'r bobl i drafod a 
mynegi eu llesiant emosiynol. Mae'r gwaith o roi, storio a chofnodi meddyginiaeth o safon 
dda. 

Mae'r amgylchedd yn cael ei gynnal a'i gadw'n dda. Mae'r gwasanaeth yn sicrhau bod yr 
amgylchedd o safon dda a bod mesurau iechyd a diogelwch ar waith. Gall y bobl addurno 
eu hystafelloedd i adlewyrchu eu diddordebau a'u personoliaethau. Gwelsom fod yr adeilad 
yn gynnes, yn groesawgar ac yn lân. Mae gan y bobl ddigon o le i dreulio eu hamser mewn 
preifatrwydd yn eu hystafelloedd gwely neu i wneud defnydd o'r cyfleusterau cymunedol, fel 
y maent yn dymuno. 

Nid yw'r darparwr yn darparu ‘cynnig rhagweithiol’ ar gyfer y Gymraeg ar hyn o bryd.



Gofal a Chymorth 

Mae'r staff yn trin y bobl mewn modd caredig, ac yn rhyngweithio â nhw mewn ffordd 
gefnogol a chyfeillgar. Mae gan y tîm o staff ddealltwriaeth dda o anghenion unigol y bobl 
ac ymddygiadau a allai beri risgiau.  Ar ddiwrnod yr ymweliad arolygu gwelsom y rheolwr yn 
gweithredu ar unwaith er mwyn ymateb i newid yn llesiant unigolyn. Mae'r staff gofal yn 
monitro iechyd y bobl ac yn eu hannog i gadw mor iach â phosibl. Caiff cysyniad y bobl o'u 
hunaniaeth ei ystyried, ei barchu a'i gefnogi'n llwyr. Nodwyd gennym fod y bobl yn cael eu 
hannog i fod mor annibynnol â phosibl ac mae'r staff yn eu cefnogi i gymryd rhan mewn 
tasgau coginio a chadw tŷ. Er nad oeddem yn gallu siarad â'r bobl ar ddiwedd yr arolygiad, 
gwelsom eu bod yn cael eu cefnogi gan staff a oedd yn amyneddgar ac yn ddeallgar.  

Mae'r ddogfennaeth yn glir ac yn gyfredol. Gwnaethom edrych ar ddetholiad o gynlluniau 
personol a gwelsom eu bod yn cynnwys gwybodaeth glir i'r staff ei dilyn. Mae'r cynlluniau'n 
nodi anghenion gofal corfforol ac emosiynol y bobl, nodau a dyheadau cymdeithasol, 
cymunedol ac addysgol. Gwelsom dystiolaeth fod y cynlluniau'n cael creu wrth ymgynghori 
â'r bobl ac amrywiaeth o weithwyr proffesiynol eraill. Caiff nodau unigol eu hystyried a'u 
hadolygu'n rheolaidd er mwyn sicrhau eu bod yn parhau i fod yn gyfredol ac yn gywir. Caiff 
argymhellion proffesiynol eu dogfennu a'u dilyn gan y staff. Mae asesiadau risg yn rhoi 
arweiniad i'r staff ar sut i liniaru unrhyw risgiau, yn ystyried sbardunau ac yn darparu 
strategaethau ar sut i reoli'r rhain yn effeithiol. Maent hefyd yn sicrhau bod y bobl yn aros yn 
ddiogel gan hyrwyddo cyfleoedd ehangach y tu allan i'r gwasanaeth ar yr un pryd. Am fod 
hwn yn wasanaeth cofrestredig newydd mae cyfleoedd cymdeithasol ac addysgol yn cael 
eu datblygu o hyd. 

Mae'r bobl yn derbyn cymorth i reoli eu meddyginiaeth. Gwelsom fod y feddyginiaeth wedi'i 
storio'n ddiogel. Mae gan bob unigolyn gynllun unigol sy'n nodi faint o gymorth sydd ei 
angen arno mewn perthynas â meddyginiaeth ac unrhyw risgiau a nodwyd. Mae'r 
gwasanaeth yn cydnabod ac yn cefnogi'r bobl hynny sy'n gallu cymryd eu meddyginiaeth 
eu hunain. Mae trafodaethau parhaus yn sicrhau bod unrhyw newidiadau neu faterion 
ynghylch rhoi meddyginiaeth yn cael eu cofnodi a'u trin. Mae'r staff gofal yn cynnal 
archwiliadau meddyginiaeth a gwiriadau stoc rheolaidd. Mae polisïau meddyginiaeth 
cyfredol ar waith a dywedodd y staff gofal wrthym eu bod yn gyfarwydd â nhw. 



Yr Amgylchedd 

Mae'r bobl yn cael eu cefnogi mewn amgylchedd addas. Mae'r ystafelloedd gwely wedi cael 
eu haddurno i safon dda ac mae'r ardaloedd cymunedol yn ymddangos yn gynnes, mewn 
cyflwr da ac yn lân.  Caiff y bobl eu hannog i ddod ag eiddo personol gyda nhw i bersonoli 
eu hystafelloedd yn ôl eu chwaeth bersonol. Mae'r cyfleusterau cegin a golchi dillad yn 
hygyrch iawn er mwyn cefnogi annibyniaeth. Dywedodd y rheolwr ei fod wedi bod yn 
ymgynghori â'r bobl sy'n byw yn y gwasanaeth i ddatblygu'r ardd gefn gaeedig. Y gobaith 
yw gwneud y mwyaf o'r ardd i ddatblygu gwely llysiau ac ardaloedd eistedd.

Caiff y bobl ofal mewn amgylchedd diogel. Mae asesiad risg tân ar waith, mae'r staff gofal 
yn trefnu ymarferion tân ac yn sicrhau bod y cyfarpar diogelwch tân a'r synwyryddion mwg 
yn cael eu profi'n rheolaidd. Gwelsom fod gan bob preswylydd Gynllun Personol ar gyfer 
Gwagio'r Adeilad mewn Argyfwng sy'n disgrifio sut y dylai'r bobl adael yr adeilad pe bai 
argyfwng neu dân. Gwelsom y ffeil cynnal a chadw a gwelsom fod profion diogelwch nwy a 
thrydan a gwiriadau dŵr yn gyfredol. Caiff gwiriadau perthnasol eraill, gan gynnwys 
asesiadau risg cyffredinol y cartref, eu cwblhau. Nodwyd gennym fod yr adeilad mewn 
cyflwr da a bod gwaith cynnal a chadw yn cael ei gwblhau'n gyflym.



Arweinyddiaeth a Rheolaeth

Gall y bobl fod yn hyderus eu bod yn cael eu cefnogi gan staff sydd wedi cael eu hyfforddi 
ac sy'n cael eu goruchwylio'n barhaus. Dywedodd y staff gofal wrthym eu bod yn cael eu 
goruchwylio'n rheolaidd i’w helpu i fyfyrio ar eu harferion a sicrhau eu bod yn cynnal eu 
cymhwysedd proffesiynol. Wrth archwilio'r matrics goruchwylio, gwelsom dystiolaeth fod 
pob aelod o'r staff wedi cael sesiynau goruchwylio unigol. Dywedodd y staff wrthym eu bod 
yn cael digon o hyfforddiant a'u bod yn teimlo bod ganddynt sgiliau digonol i gyflawni eu 
rolau. Dangosodd y matrics hyfforddiant fod pob aelod o'r staff wedi cwblhau'r hyfforddiant 
craidd gorfodol yn ogystal â chyrsiau arbenigol ychwanegol sy'n briodol i'r bobl y maent yn 
eu cefnogi. 

Mae'r bobl yn cael budd o arweinyddiaeth a rheolaeth dda. Gwnaethom edrych ar rotas y 
staff a nodwyd gennym fod gan y gwasanaeth ddigon o staff parhaol sy'n golygu nad oes 
angen defnyddio gweithwyr asiantaeth. Mae'r polisïau a'r gweithdrefnau yn rhoi arweiniad i'r 
staff gofal ddeall eu rôl a sut y dylent roi gofal a chymorth. Mae gan y rheolwr cofrestredig 
systemau ar waith i gefnogi'r dasg o fonitro arferion o ddydd i ddydd yn rheolaidd. 
Trafodwyd hyfywedd ariannol y gwasanaeth â'r Unigolyn Cyfrifol a roddodd sicrwydd ar ran 
y darparwr nad oedd unrhyw bryderon am y maes hwn. Mae'r Unigolyn Cyfrifol yn ymweld 
â'r gwasanaeth yn rheolaidd ac yn ceisio adborth gan y bobl a'r staff er mwyn cefnogi 
gwelliannau. Caiff adroddiadau sicrhau ansawdd eu cwblhau mewn modd amserol.

Mae'r staff yn teimlo eu bod yn cael eu gwerthfawrogi ac mae'r gwiriadau recriwtio yn 
gadarn. Dywedodd y staff y gwnaethom siarad â nhw eu bod yn teimlo'n hapus yn gweithio 
yn y gwasanaeth a'u bod yn teimlo eu bod yn cael eu cefnogi'n dda gan y tîm rheoli. Mae 
pob aelod o'r staff yn cael budd o gyfarfodydd tîm rheolaidd i drafod unrhyw newidiadau a 
diweddariadau i'r gwasanaeth. Dywedodd y staff gofal fod y tîm yn gefnogol a bod y rheolwr 
ar gael ac yn hawdd mynd ato. Mae eu sylwadau'n cynnwys “it’s a lovely place to work” a 
“there’s lots of support; good training and regular supervision.” Mae'r ffeiliau personél yn 
cynnwys yr holl ddogfennau angenrheidiol. Mae'r gwasanaeth yn ystyried a oes gan 
ddarpar gyflogeion y sgiliau perthnasol ac a oes ganddynt gymeriad da ai peidio. Mae'r staff 
i gyd wedi'u cofrestru â Gofal Cymdeithasol Cymru, sef rheoleiddiwr y gweithlu, i ddangos 
eu bod yn meddu ar y gwerthoedd a'r sgiliau cywir a'u bod wedi cael yr hyfforddiant cywir. 



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 24/01/2024

